

سینٹ کے معاملات میں سیکرٹری داخلہ کی مداخلت
سیکرٹری کا یہ خطہ پرائیویٹ دستاویز نہیں ہے۔ جب ایک شخص (سیکرٹری) نے آپ کو لکھا آپ نے اس کے بعد سینیٹر کو مطلع کیا اس نے جواب دیا اور تمام سٹاف اس میں ملوث ہوا تو یہ ایک عوامی دستاویز بن جاتا ہے۔ اب یہ ایک ایسی چیز ہے جس کا آپ کو نوٹس لینا پڑے گا۔ اس کے تین پیرا گراف ہیں۔ پہلے پیرا گراف میں انہوں نے کہا کہ آپ نے یہ اور یہ بات بھی لیکن دوسرے پیرا گراف میں کھتے ہیں
"The allegations levelled by the Senator are base- less and are meant to augment further the posture taken by IJI with the PPP in terms of disinformation and its vilification campaign. While normal opposition is understandable, but it is not in the country's interest to propagate fabri- cated material which tends to become instigative in nature."
"Moreover, the use of the precincts of an august House is also not considered to be in accordance with the healthy traditions and conventions for us- ing the House."
(سینیٹر کی طرف سے لگائے گئے الزامات بے بنیاد ہیں اور یہ پاکستان پیپلز پارٹی کی
[bookmark: _GoBack]* سیکرٹری داخلہ نے چیئر مین سینٹ کو لکھا کہ ایک سینیٹر نے حکومت پر قتل کی منصوبہ بندی کرنے کا الزام لگایا ہے، اس پر کاروائی کی جائے۔ اس پر ایک تحریک استحقاق پیش کی گئی جس پر اظہار خیال کرتے ہوئے پروفیسر خورشید احمد نے معاملے کی سنگینی کو واضح کیا۔ ۲۸ مارچ ۱۹۹۰ء

مخالفت میں آئی جے آئی کے موقف کو اس کی دس الفار میشن اور الزامات لگانے کی مہم کے حوالے سے مزید تقویت دیتے ہیں۔ اپوزیشن قابل فہم ہے۔ لیکن ایسے من گھڑت مواد کو جو اپنی نوعیت کے لحاظ سے اشتعال انگیز ہے، پھیلانا ملک کے مفاد میں نہیں۔)
مزید براں ایک عالی مرتبت ایوان کے احاطہ کا استعمال، ایوان کی صحت مندانہ روایات اور تقاضوں سے مطابق خیال نہیں کیا جا سکتا۔)
اور تیسرا پیرا گراف کرتا ہے
"That the above matter is brought to the notice of the Chairman, Senate, for appropriate action."
(متذکرہ بالا مواد مناسب کارروائی کے لیے چیئر مین سینٹ کے نوٹس میں لایا گیا۔ ) اب یہ مسئلہ محض ایک فرد کا نہیں۔ اس میں کہیں نہیں لکھا گیا کہ اطلاع دی جائے یا کیا کرنا چاہتے ہیں اس کے لیے دروازہ کھلا ہوا ہے۔ انہوں نے دراصل آئی جے آئی کے مقابلے میں ایک سیاسی مؤقف اختیار کیا ہے اور اپنے آپ کو پیپلز پارٹی کے ساتھ مشخص کرتے ہوئے اس کے بی آراو یا پراپیگنڈہ سیکرٹری کی حیثیت سے چیئر مین سینٹ کو ایک سینیٹر کے بارے میں یہ خط لکھا ہے۔ اور یہ کہا ہے کہ to take appropiate action اب قانونی بات تو نہیں آپ کے
پاس۔
جناب چیئر مین : آپ ایک چیز یادر کھیں کہ
"It may be objectionable, but the question is of breach of privilege. It may be highly objection- able."
(یہ قابل اعتراض ہو سکتا ہے لیکن مسئلہ تو استحقاق مجروح ہونے کا ہے۔ یہ بے حد
قابل اعتراض ہو سکتا ہے۔) پروفیسر خورشید احمد : میں اس پر آتا ہوں جیسا کہ آپ نے کہا ہے کہ سب سے پہلی بات یہ ہے کہ پارلیمنٹ میں آزادی اظہار کے معنی صرف یہ نہیں ہیں کہ ایوان کے اندر کوئی بات کھی جائے۔ آزادی اظہار کی تعبیر اس سے وسیع ہے اس کے معنی یہ ہیں کہ ایوان میں ایک سینیٹر یا پارلیمنٹ



کا ممبر اپنے وظائف کو انجام دیتے ہوئے جو کام بھی کرے اور میں آپ کی توجہ ایوان کے احاطے کی تعریف کی طرف مبذول کراتا ہوں۔ یہ بہت اہم نکتہ ہے اسے آپ نظر انداز نہیں کر مبذول اہم نکتہ
سکتے۔
جناب چیئرمین:
Mr. Chairman: No. No. But the Constitution does not talk of precincts of the House, The Constitution says, "in the House."
(نہیں، نہیں، دستور ایوان کے احاطہ کی بات نہیں کرتا۔ دستور کہتا ہے کہ
ایوان میں "
پروفیسر خورشید احمد میں عرض کرتا ہوں کہ اس کے معنی کیا ہیں۔
Mr. Chairman: Precincts, I know.
پروفیسر خورشید احمد : House کے معنی یہ ہیں۔
جناب چیئرمین : I agree with you ٹھیک ہے۔
پروفیسر خورشید احمد: احاطے کے مطلب میں چیمبر، لابیاں، گیلریاں اور دوسری جگہیں۔ جو
پارلیمنٹ کی عمارت کا حصہ ہیں ، شامل ہیں۔
جناب چیئرمین پروفیسر صاحب precincts کی بات تو نہیں ہو رہی۔
"The question is what the Constitution says, "privilege has been conferred on statements made in the House not in the precincts."
(مسئلہ یہ ہے کہ دستور کیا کھتا ہے۔ استحقاق ان بیانات کو حاصل ہے جو ایوان میں دیے جائیں، نہ کہ اس کے احاطہ میں۔)
پروفیسر خورشید احمد : میں آپ کی خدمت میں ہندوستان کی سپریم کورٹ کے فیصلے کا حوالہ دوں گا جس میں یہ بات کبھی گئی ہے کہ شروع میں انگلستان میں اسے صرف کارروائی تک محدود رکھا گیا لیکن اس کے بعد اسے وسیع کیا گیا اور پاکستان اور انڈیا کے آئینوں میں یہ پارلیمنٹ کی کارروائیاں نہیں



ہیں۔ پارلیمنٹ میں ہیں اور پارلیمنٹ میں ایوان میں کیے گئے تمام اقدامات یا سوالات کا اٹھایا جانا، نوٹسوں کا اجراء، پارلیمنٹ کے احاطوں میں پرائیویٹ مشورے کرنا بھی شامل ہیں۔ بشرطیکہ ان کا تعلق پارلیمنٹ کے صبر کی حیثیت سے آپ کے فرائض کی بجا آوری سے ہو۔ لفظ performance ہے proceedings of the Parliament نہیں ہیں اور اس پر انڈیا کی سپریم کورٹ کی رائے موجود ہے جس میں انہوں نے کہا ہے۔ کہ اس کا وسیع مفہوم لیا جائے۔ دوسر اس کہ یہ ہے کہ پارلیمنٹ میں اجنبی پارلیمنٹ کے معاملات میں مداخلت نہیں کر سکتا۔ سیکرٹری داخلہ اس حیثیت سے پارلیمنٹ کی حد تک ایک اجنبی ہے اور اجنبی کی حیثیت سے اسے یہ حق نہیں پہنچتا کہ وہ آپ کو خط لکھے۔ اسی لیے یہ اصول ہے کہ جب بھی کوئی ایسا معاملہ آتا ہے تو وہ وزیر کرتا ہے۔ مثال کے طور پر میں آپ کی توجہ Shusther کی کتاب میں ایک مثال کی طرف مبذول کراتا ہوں۔ جہاں پر اس قسم کا ایک مسئلہ آیا تھا جس پر راجیہ سجا کی استحقاق کمیٹی کی رولنگ یہ تھی۔
"If in a case a member states something on the floor of the House which may be directly relevant to criminal investigation and is in the opinion of the investigating authorities of vital importance to them as positive evidence, the investigating au- thorities may make a report to the Minister of Home Affairs accordingly, and if the Minister is satisfied that the matter requires seeking the assis- tance of the member concerned, he would request the member through the Chairman to meet him. If the member agrees to give the required informa- tion, the Home Minister will use it in a manner which will not conflict with any Parliamentary right of the member. If, however, the member re- fuses to respond to the Home Minister and re- quests the matter should be allowed to rest there."
ایسی صورت میں کہ ایک ممبر ایوان میں کوئی ایسی بات کہتا ہے جس کا کریمنل


تفتیش سے براہ راست تعلق ہو اور تفتیشی حکام کی رائے میں وہ ان کے لیے ایک مثبت ثبوت کے طور پر نہایت اہم ہو۔ تو تفتیشی حکام قومی امور کے وزیر کو رپورٹ دے سکتے ہیں اور اگر وزیر مطمئن ہو کہ معاملے میں متعلقہ ممبر کے تعاون کی ضرورت ہے تو وہ چیئر مین کے توسط سے ممبر سے ملنے کی درخواست کر سکتا ہے۔ اگر ممبر مطلوبہ معلومات فراہم کرنے پر رضامند ہو جاتا ہے تو وزیر داخلہ اسے اس طریقے سے استعمال کرے گا جو نمبر کے پارلیمانی حقوق سے متصادم نہیں ہو گا ۔ اگر ممبر وزیر داخلہ کو جواب دینے سے انکار کرتا ہے اور درخواست کرتا ہے تو معاملے کو اسی طرح چھوڑنے کی اجازت ہونی چاہیے۔)
اس طرح اگر یہ خط سیکرٹری داخلہ کی بجائے وزیر داخلہ صاحب لکھتے تو مجھے کوئی اعتراض نہ ہوتا اس لیے کہ انہیں پارلیمنٹ کے ممبر کی حیثیت سے یہ حق ہے کہ وہ اس مسئلے کو پرائیویٹ یا دوسرے طریقے سے زیر بحث لائیں۔ لیکن سیکرٹری داخلہ کا ایک اجنبی کی حیثیت سے اس فریم ورک میں آنا ایک بہت اہم قانونی خلاف ورزی ہے اور اب استحقاق طارق صاحب کا ہی نہیں بلکہ اس ایوان اور چیئرمین سینٹ کا بھی مجروح ہوا ہے۔ چیئرمین سینٹ کو اس بات کا نوٹس لینا
چاہیے۔
تیسری بات یہ ہے کہ میری رائے میں اس میں دھمکی اور تجویز بھی ہے۔ اس خط کو آپ غور سے پڑھیے۔ یہ خط غصے اور طیش سے بھرا پڑا ہے۔ اس کے اندر متعلقہ سینیٹر کو دھمکایا جا رہا ہے۔ اگر کوئی قومی خطرہ ہے، کوئی بد معاملگی ہونے والی ہے تو پھر یہ میرا فرض ہے کہ میں قوم کو اس سے آگاہ کروں۔ ایک سیکرٹری داخلہ یہ زبان اختیار کرتا ہے تو یہ دراصل پارلیمنٹ کے ممبروں کے اپنی ذمہ داریاں ادا کرنے میں مداخلت اور رکاوٹ پیدا کرنے کے مترادف ہے۔ جبکہ یہ دھمکیاں اور اس قسم کی چیزیں پارلیمنٹ اور اس کے ممبروں کے استحقاق کے خلاف ہیں۔ ان میں سے ہر ایک کے لیے میرے پاس دس دس بارہ بارہ ریفرنس موجود ہیں۔
اس طرح پارلیمنٹ کے معنی صرف ایوان کی کارروائی نہیں ہیں بلکہ اس کے معنی وہ تمام چیزیں ہیں جو ذیلی ہوں۔ انگلش پوزیشن اور پاکستان اور بھارت کی پوزیشن میں یہی فرق ہے کہ وہاں پر جو روایت تھی اور پھر جس کو لکھا گیا اس میں کارروائی کا لفظ تھا لیکن ہمارے آئین میں لفظ کارروائی نہیں ہے بلکہ لفظ پارلیمنٹ ہے جو ان تمام چیزوں کا بھی احاطہ کرتا ہے۔ جناب چیئرمین : لفظ Parliament ہے لیکن Precincts of Parliament نہیں ہے۔

پروفیسر خورشید احمد : پارلیمنٹ کی تعریف کے لیے دستور میں ہر بات لکھی نہیں جاتی لیکن جب پارلیمنٹ کا لفظ آگیا تو اس کے معانی میں یہ چیزیں آجاتی ہیں۔ میں آپ کو مثال دوں گا کہ ڈاکٹر مصدق، ایران میں گڑ بڑ کے وقت ایک مہینے تک پارلیمنٹ کے احاطے میں رہا اور وہاں انہوں نے ساری پریس کانفرنسیں اور اعلانات کیے۔ ایسی بات نہیں ہے۔ پارلیمنٹ کے کیفے ٹیریا میں اگر انہوں نے یہ کام کیا ہے تو اس کی وہ حیثیت نہیں ہے جو یہ باہر اسلام آباد ہوٹل میں کرتے ہیں۔ آپ کو ان سارے نازک نکات کو اپنے سامنے رکھنا پڑے گا۔ اس کے بغیر آپ نے کوئی رائے قائم کی تو شاید آپ اس ایوان کا حق نہ ادا کر سکیں۔ اس لیے کہ آئندہ آپ کو نوکر شاہی سے بھی اور دوسرے افراد سے بھی اس ایوان کی حفاظت کرانی ہے۔ پارلیمنٹ کے ممبروں کا حق ہے کہ ہم سے بات کریں لیکن یہ طریقہ کہ آپ سیکرٹری داخلہ کو استعمال کریں اور وہ ایک سینیٹر کے بارے میں اس کام کے بارے میں جو کہ پارلیمنٹ کے احاطے کے اندر ہوا ہے براہ راست چیئر مین سینٹ کو لکھے، میری رائے میں غلط ہے اور میں خالص قانونی، دستوری اور اخلاقی اعتبار
سے بات کر رہا ہوں۔ کیس کے متن پر مجھے کچھ نہیں کھنا۔
(۲۸-۳-۹۰)

